
ÇUBIACO 
M U N E C Í P I O  d e  M I R A N D A  d e  l  D O U R O  

Todos ls testos stan screbidos an Mirandés, cunsante la Lei 7/99 de 29 de Janeiro 

i seguindo las ourientaçones de la  Cumbençon Ourtográfica de la Lhéngua  Miran-

desa, de 1999, i sue purmeira adenda. 

Arrimado a 70 feirantes stan apuntados nesta que ye la XIX eidi-

çon de l festival de sabores Mirandeses, an Miranda de l Douro, 

ne l terreiro de ls Frailes Trinos, antre ls dies 16 i 18 de Febreiro. 

Esta ye ua fiesta de nomeada nestas tierras i sirve para zambolber, 

apoiar i dar ua upa als pordutos tradicionales, cumo tal, l artesanato, la 

doçarie i las raças reconhecidas (bitela mirandesa, canhono de raça 

churra galhega mirandesa, ls cochinos i ls fumeiros). 

Ye un festival que chama miles de pessonas an busca de l más buono 

que la nuossa tierra ten para oufrecer. Tamien al nible cultural l’oufierta 

ye bariada. Zde la lhéngua mirandesa, la música tradicional, culs guei-

teiros, tamborileiros, dançadores i outros. 

Se bos gusta fazer cousas fuora de puortas, l Festibal de Sabores Mi-

randeses ten tamien nesta eidiçon muntaries als cochinos munteses, 

passeios de BTT i passeios de a pie. 

De 16 a 18 de Febreiro, Miranda de l Douro lhieba-bos para un mundo de sabores i santires que nun podeis perder! 

A LA CABEÇA 

Die de la Capa d’Honras Mirandesa 

La Cámara de Miranda de l Douro ampeçou 

un camino de “balorizaçon” de la Capa 

d’Honras Mirandesa, ua pieça sien eigual ne 

l bestuário tradicional pertués, i que muito 

inda se usa ne l cunceilho mirandés. 

Por isso, die 11 de Márcio, a partir de las  

9h30 de la manhana, na Praça, bai-se a fa-

zer la quarta fiesta de la “Exaltação da Capa 

de Honras Mirandesa”. 

Stan cumbidados pertueses i spanholes para 

çfilar an Miranda de l Douro, culas sues gua-

pas Capas d’Honra, para ber de çcubrir i 

registrar l númaro de Capas d’Honra q’eisís-

ten i l antigo que son. Nun se sabe al cierto 

quantas Capas d’Honra hai. Assi i todo, por 

ende atrás, muita Capa d’Honras fui fazida i 

fui passando de giraçon an giraçon, cumo un 

alto balor de las famílias. 

Para bos apuntardes para la fiesta, podeis-lo 

fazer ne l email cultura@cm-mdouro.pt ou ne 

l Balcon Único de la Cámara Munecipal de 

Miranda de l Douro anté l die 8 de Márcio 

que ben. 

Sposiçon na Casa de la Cultura “Scultores de l outro 

lhado de la raia” 

La Casa de la Cultura Mirandesa recibe, a partir de die 16 de 

Febreiro, la sposiçon “Escultores detrás la raya / Escultores do 

outro lado da raia” que bai a star abierta al público anté die 30 

d’Abril. 



L ÇUBIACO ye porpiadade de l Munecípio de Miranda de l Douro i la sue publicaçon ye respunsabelidade de ls Serbiços Culturales de l mesmo Munecípio. 

L ÇUBIACO ye de grácia, l que quier dezir que nn ten précio. Fazírun-se 500 eisemplares desta eidiçon.. Ls testos para publicaçon pouden ser ambiados para: ccubiaco@gmail.com 

 
 

 
 

 

L Munecípio de Miranda de l 

Douro quier que las políticas 

para la mocidade séian cada beç 

más atibas para que la mocida-

de puoda partecipar nas políti-

cas de l cunceilho que le dígan 

respeito, para resolber ls sous 

porblemas i achar seluçones. 

Neste santido, l Munecípio de 

Miranda de l Douro aporbou i ten 

de pies, l Ourçamiento Parteci-

patibo para la Mocidade, para 

abibar ls balores de la democra-

cie, animando la mocidade a 

partecipar ne l goberno público 

munecipal. Todo ten la raíç ne ls 

balores de la democracie partecipatiba, cunsante l artigo 2º de la Custiti-

çon de la República Pertuesa, para ajudar a arrimar las políticas locales 

a las berdadeiras necidades de la mocidade i zafia essa mesma moci-

dade a apersentar eideias nuobas. 

L balor para l Ourçamiento Partecipatibo ye de 10 000.00 € (diez mil 

ouros) i puoden ser apersentadas porpuostas an todos ls campos d’ate-

bidade de l Munecípio, séian de culidade material ou eimaterial. 

Las candidaturas stan abiertas de 1 de Janeiro a 31 de Márcio i puoden 

ser antregues ne l Balcon Único de la Cámara Munecipal ou pul e-mail 

cmjuventude@cm-mdouro.pt. Para más anformaçones ye fabor ber l 

sítio www.cm-mdouro.pt i las regras de l OPM de Miranda de l Douro. 

Se tenes antre 16 i 35 anhos, participa i ajuda cun ua eideia ou porjeto 

que quergas ber fazido ne l tou cunceilho!  

 

 L FESTIBAL DE SABORES CUN RISA 

NOTI CIAS 

Ourçamiento Partecipatibo para la Mocidade: Jornadas “La carta Ouropeia de las Lhénguas Regionales ou Minoritairas”: 

La cidade de Miranda de l Douro recebiu, l 

més de Dezembre atrasado, l Ancuontro Ouro-

peu de las Lhéngua regionales ou Minoritairas, 

q’ajuntou representantes de l Cunseilho de 

l’Ouropa i de l Gobierno, para abaluar l causo 

de las Lhénguas Minoritairas an Pertual. 

Fui ua ourganizaçon de la Cámara Munecipal 

de Miranda de l Douro i de l Cunseilho de l’Ou-

ropa, cul Alto Patrocínio de l Gobierno de Per-

tual, i ajuntou a la mesma mesa respunsables 

políticos, specialistas i la sociadade cebil, para 

abaluáren l causo de las Lhéngua Minoritairas 

an Pertual. 

Dízen ls specialistas que la Carta Ouropeia de 

las Lhéngua regionales i Minoritairas ye un 

tratado internacional de l Cunseilho de l’Ouro-

pa que “diç quales son las buonas práticas 

para l anquadramiento legal i anstitucional de 

las lhénguas minoritairas, cumo ye l causo, an 

Pertual, de la Lhéngua Mirandesa”. 

Ls eilemientos de l Comité de Specialistas pa-

ra las Lhéngua Minoritairas (CELM) que stubí-

run na nuossa cidade çfendírun que ye preciso 

abarcar Pertual ne l cuntesto ouropeu de las 

lhénguas regionales i minoritairas, pus l miran-

dês ye ua lhéngua reconhecida oufecialmiente 

pula Assamblé de la República. 

Inda q’haba sido reconhecido oufecialmiente 

cu nua Lei, an 1999, l mirandês cuntina “ a nun 

tener un anquadramiento anstitucional que 

sirba”, dízen ls lhenguistas anfarinados ne l 

studo de l mirandês. 

La Bolha Doce Mirandesa ye un doce 

legítemo mirandés i un de ls valores 

gastronómicos de la Tierra de Miranda. 

Tradecionalmente de l tiempo de laa 

Páscoa, ye tamien la rezon purmeira 

para la feira que se bai a fazer de 29 a 

31 de Márcio, ne l terreiro de l Castielho 

an Miranda de l Douro. 

A esta doçarie fina, ajúntan-se outros 

fruitos de la tierra, cumo tal, l pan, l fu-

meiro licores i binos, antre outros. Ls 

saberes antigos stan garantidos an to-

das las cousas desta altura de l anho, 

cumo tal, ls folares, fazido cul más buo-

no fumeiro caseiro. 

Na Feira, que se fai andrento de la Se-

mana Santa, nun bai a faltar l’animaçon 

musical, siempre persente an qualquie-

ra fiesta mirandesa, gueiteiros i dança-

dores, que son, tamien eilhes, eimaige 

desta tierra. 

L ANTRUIDO 

Bolha Doce a la cabeça na feira de fruitos de la tierra an Miranda de l Douro 


